
Søknad om skulefritidsordning (SFO) på Åmdals Verk. 

Hei.  

Barnetalet har auka, og fortset å auke i Åmdals Verk barnehage. Tida er snart inne for at 
fleire av barna skal vidare til Tokke skule. Vi har hatt foreldremøte og drøfta interesse av å 
få til eit SFO-tilbod på Åmdals Verk, som kan vere i tilknyting til barnehagen. Vi har gjort 
ei kartlegging om kva behov føresette ser for seg.  

Vi har kikka i barnehage- og skulebygget på Åmdals Verk i forhold til areal og plass, og 
drøfta/reflektert korleis ei drift kan sjå ut. Arealet/rommet ligg i andre etasje i same bygg 
som barnehagen. Arealet passar barnegruppas alder og føresetnadar. Det er blant ana 
heis opp, toalett i same etasje. Det er eigen inngang til bygget, og barna vil få eigne 
garderobeplassar. Utearealet er stort, og vil vere plass for alle.  

I det gamle skulebygget vil det vere mykje inventar som skulepultar, stolar, hyller osv til å 
få eit tilpassa rom som skuleelevane kan nytte seg av. Føresette er engasjert til å innreie 
og eventuelt måle rom og lokale på dugnad. Det betyr lite eller ingen økonomiske 
utgifter.  

Skulefritidsordning er regulert av opplæringslova, og det vil derfor vere viktig og skilje 
barnehagedrift og skulefritidsordning. Lokalet kan som sagt vere skilt frå barnehagen, og 
kan driftast som ein skulefritidsordning med bemanning som brukar rammeplan for 
SFO. Vi tenker eit samarbeid med barnehagen, og deira personalkabal vil vere nyttig, og 
spesielt med tanke på økonomi. Det vil truleg vere noko økonomiske utgifter i form av 
personale, men å skape arbeidsplassar er vel ein positiv utvikling visst dette må til?  

Sidan barnehagelova og opplæringslova byggjer på same verdigrunnlag, refererer vi til 
Forskrift om rammeplan for skolefritidsordningen - Lovdata som seier «verdigrunnlaget 
for SFO bygger på grunnleggende verdier som også gjelder for barnehage og 
grunnopplæring», ser vi det som svært positivt med samarbeid mellom barnehage og 
SFO. Kort handlar dette om at «begge ordninger skal bygge på barndommens egenverdi, 
gi rom for lek og styrke barnas utvikling og sosiale ferdigheter» (barnehage og 
skolefritidsordning - Google-søk). Dette meiner vi blir godt ivaretatt i ei 
skulefritidsordning på Åmdals Verk.  

Bakgrunnen for ynskje er at fleire føresette har arbeidsplassar andre retningar og stadar 
enn Dalen, og bur i utkantane. Samt at fleire av barna som skal gå på Tokke skule, har 
sysken i barnehagen på Åmdals Verk. Det vil vere ein mykje mindre belastning for 
føresette og barn med eit SFO-tilbod på Åmdals Verk. Det vil gjere kvardag og logistikk 
betre og lettare for familiane.  

Vi har forståing for at eit fullverdig SFO-tilbod ikkje kan gjennomførast det kommande 
barnehage/skuleåret. Vi håpar det er mogleg å få til skulefritidsordning neste år 
(skuleåret 2027/2028), sidan vi er tidleg ute med søknad. Likevel har ein familie eit sterkt 
ynskje om at kommande 1.klassing kan nytte seg av barnehagen på Åmdals Verk 
torsdagar. Samt nytte seg av barnehagetilbodet fram til skulestart 17.august. Håpar 
dette let seg gjere.  

https://lovdata.no/dokument/SF/forskrift/2021-05-31-1825
https://www.google.com/search?q=barnehage+og+skolefritidsordning&sca_esv=5ed080b9caecffb2&ei=p1_aaZiqIbiO1fIP2cvFwA0&iflsig=AFdpzrgAAAAAadptt1e2hoBAy51RU2a25Aqh3qNbpySH&sclient=gws-wiz&udm=50&fbs=ADc_l-YGrpJMQtvjQ6h14rj-dfIrbPkd_Upq68wJVnEIgo2Pw1mVkZoX1l28d-vL-cINyABHXQ7DZdyge7_RJ1gF82YvAWhLJ8UQrgF6jro9F7OhxLYCS_qPEYdwIAG7CMG2UaBaF2Wd9JlhTIEb6k_i71Fd6RWeGCq7Xd-y-VA1em1jcV5Ak8FPPHlXFAVG91dK7y-7K9Zv&ved=2ahUKEwiVoqr2heaTAxV3GxAIHR4OMUsQ0NsOegQIAxAB&aep=10&ntc=1&mstk=AUtExfCIcY6zl12nVgdW8KifYJ3FjOpyyPkevGAGT2TkQswm3AWcqIRq_iZVVT2e_V9T3P_1uGbosDwoeYeEPFiw0nqnAyPGWM3lBwUlvz1rFZ_0obAtEUXKjOx_o9cC_Y_nI7w4cTf9XA_e4eI8rZB4euJQBHPvgdwmDeM&csuir=1
https://www.google.com/search?q=barnehage+og+skolefritidsordning&sca_esv=5ed080b9caecffb2&ei=p1_aaZiqIbiO1fIP2cvFwA0&iflsig=AFdpzrgAAAAAadptt1e2hoBAy51RU2a25Aqh3qNbpySH&sclient=gws-wiz&udm=50&fbs=ADc_l-YGrpJMQtvjQ6h14rj-dfIrbPkd_Upq68wJVnEIgo2Pw1mVkZoX1l28d-vL-cINyABHXQ7DZdyge7_RJ1gF82YvAWhLJ8UQrgF6jro9F7OhxLYCS_qPEYdwIAG7CMG2UaBaF2Wd9JlhTIEb6k_i71Fd6RWeGCq7Xd-y-VA1em1jcV5Ak8FPPHlXFAVG91dK7y-7K9Zv&ved=2ahUKEwiVoqr2heaTAxV3GxAIHR4OMUsQ0NsOegQIAxAB&aep=10&ntc=1&mstk=AUtExfCIcY6zl12nVgdW8KifYJ3FjOpyyPkevGAGT2TkQswm3AWcqIRq_iZVVT2e_V9T3P_1uGbosDwoeYeEPFiw0nqnAyPGWM3lBwUlvz1rFZ_0obAtEUXKjOx_o9cC_Y_nI7w4cTf9XA_e4eI8rZB4euJQBHPvgdwmDeM&csuir=1

Etter kartlegging og basert på dei føresette som har svara, har vi nokon ca tal. Fleire 
familiar har ikkje svara fordi det er vanskeleg å ta stilling til, sidan barna er så små. Per 
nå er det 6 barn som vil nytte seg av torsdags SFO på Åmdals Verk skuleåret 2027/2028. 
Det vil også vere behov for SFO på ettermiddagen. Det vil seie at barna tek buss opp 
etter skuletid, og vert henta der. Visst det er mogleg har fleire føresette behov for tilbod 
om morgon, men om det blir vanskeleg å praktisere, så er torsdags-SFO og 
ettermiddagar det viktigaste. Når det gjeld sumaren, ynskjer føresette at skulebarna som 
nyttar SFO-tilbodet får vere saman med barnehagen på  Åmdals Verk dei vekene før og 
etter sumarstengt. Om føresette/familiar ikkje får avvikle ferie dei vekene barnehagen er 
stengt, må barna ned i Dalen barnehage på lik linje som SFO på Dalen (om barnehagen 
på Åmdals Verk fortset å halde stengt fire veker). Dette er tankar og behov føresette har 
førespegla seg.  

Vi håpar på eit positivt svar.  

Beste helsing føresette ved Åmdals Verk barnehage.  


